
ՀԱՆՐԱԿԱՑԱՐԱՆԱՅԻՆ ԲՆԱԿԱՐԱՆԱՅԻՆ ՖՈՆԴԻ ՍԵՓԱԿԱՆԱՇՆՈՐՀՄԱՆ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ներքին գործերի նախարարության
 
	07.03.2025թ.

	
	N 43/6/59459-25

	ՀՀ Ներքին գործերի նախարարությունում ուսումնասիրվել է Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է: 


	2. ՀՀ քաղաքաշինության կոմիտե 
	21.03.2025թ.

	1. 
	N 01/18/4579-2025

	Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի: Միաժամանակ տեղեկացրել են, որ ՀՀ քաղաքաշինության կոմիտեի կողմից իրականացված ծրագրերի շրջանակներում Նախագծի հավելվածում նշված անձանց բնակարան (բնակելի տուն) չի հատկացվել: 
	Ընդունվել է: 


	3. ՀՀ կադաստրի կոմիտե

	21.03.2025թ.

	
	N ՍԹ/5890-2025

	 Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագծի վերաբերյալ առաջարկություններ չունեն:
Միաժամանակ, կից տրամադրել են Նախագծով ներկայացված հանրակացարանային բնակարանային ֆոնդի սեփականաշնորհման ենթակա բնակելի տարածքների ցանկում նշված այն քաղաքացիների վերաբերյալ տեղեկատվություն, որոնց անվամբ կատարված է անշարժ գույքի նկատմամբ սեփականության իրավունքի պետական գրանցում:
Այսպես, Յուրի Սարոյի Ջալալյանի անվամբ գրանցված է սեփականության իրավունք՝ ՀՀ Արմավիրի մարզի Բաղրամյան համայնքի Արևադաշտ գյուղի բնակելի կառուցապատման նպատակային նշանակության հողամասի նկատմամբ:

	Ընդունվել է: 











ՀՀ անշարժ գույքի կադաստրի կոմիտեի  կողմից Յուրի Սարոյի Ջալալյանին 27.02.2012թ-ին տրված թիվ ԱՏ-24/02/2012-16-001 տեղեկանքի համաձայն՝  սեփականության իրավունքի գրանցումը դադարեցվել է: Տեղեկանքը վերջինիս կողմից ներկայացվել է ՀՀ անշարժ գույքի կադաստրի կոմիտե՝ համապատասխան ուղղում կատարելու համար: Միաժամանակ, Կոմիտեն գրությամբ հարցում է կատարել ՀՀ անշարժ գույքի կադաստրի կոմիտե՝ վերջինիս կողմից ներկայացված տեղեկատվությունը հստակեցնելու, ինչպես նաև վերջին երկու տարիների ընթացքում Յուրի Ջալալյանի անվամբ ՀՀ-ում գրանցված գույքի առկայության վերաբերյալ տեղեկատվությունը ճշտելու համար:

	ՀՀ կադաստրի կոմիտե

	09.04.2025թ.

	
	NՍԹ/7264-2025

	Հայտնել են, որ ըստ Կադաստրի կոմիտեի էլեկտրոնային արխիվի տվյալների՝ ՀՀ  Արմավիրի մարզի Բաղրամյան համայնքի Արևադաշտ գյուղում գտնվող 04‑025‑0126-0006 կադաստրային ծածկագրով (ըստ վկայականի՝ 04‑025‑0038-0006) բնակելի կառուցապատման հողամասի նկատմամբ գրանցված է եղել քաղաքացի Յուրի Սարոյի Ջալալյանի (ծնված 01.12.1962 թ.) սեփականության իրավունքը,  որը, համաձայն Արմավիրի մարզի Արևադաշտ համայնքի ավագանու 2012 թվականի հունվարի 23-ի թիվ 1 նիստի N 4 որոշման արձանագրությունից քաղվածքի, դադարել է (դադարեցման վերաբերյալ 2012 թվականի փետրվարի 27‑ին տրամադրվել է N  ԱՏ‑24/02/2012-16-0001 տեղեկանքը)։
   Միաժամանակ տեղեկացրել են, որ քաղաքացի Յուրի Սարոյի Ջալալյանի անվամբ վերջին երկու տարիների ընթացքում անշարժ գույքի նկատմամբ ձեռքբերման և օտարման գործարքներից ծագող իրավունքների պետական գրանցումներ ՀՀ տարածքում կատարված չեն։
	Ընդունվել է:

	4. ՀՀ ֆինանսների նախարարություն

	26.03.2025թ.

	
	N01/11-4/6861-2025

	ՀՀ ֆինանսների նախարարությունն ուսումնասիրել է  Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագիծը և հայտնել է, որ դիտողություններ և առաջարկություններ չունի:
	Ընդունվել է: 



	5. ՀՀ աշխատանքի և սոցիալական հարցերի նախարարություն
	27.03.2025թ.

	
	NՆՄ/ԱՀ/8456-2025

	Հայաստանի  Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունը  դիտողություններ և առաջարկություններ չունի: 
Միաժամանակ հայտնել են, որ գրությամբ ներկայացված ցանկում նշված քաղաքացիներն ընդգրկված չեն Նախարարության կողմից իրականացվող սոցիալական բնակարանային կամ բնակարանային ապահովման ծրագրերում, որոնք հաստատվել են ՀՀ կառավարության հետևյալ՝
- ՀՀ կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն,
- ՀՀ կառավարության 2020 թվականի օգոստոսի 13-ի «Հայաստանի Հանրապետության աշխատանքի և սոցիալական հարցերի նախարարությանը որպես սոցիալական բնակարանային ֆոնդ հատկացված բնակելի տարածքները (բնակարանները) նվիրաբերելու մասին» N 1325-Ն,
- ՀՀ կառավարության 2022 թվականի հունիսի 9-ի «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիրը հաստատելու մասին» N 842-Լ որոշումներով:
Տեղեկացրել են նաև, որ Ցանկում նշված՝ սեփականաշնորհման ենթակա բնակարանները սպասարկվում են Նախարարության «Հանրակացարաններ» ՊՈԱԿ-ի կողմից։
	Ընդունվել է: 




